
Tiga beradik antara lima dipenjara setahun
lapan bulan kerana memecahkan kubur

MIRI: Tiga beradik antara
lima lelaki yang dijatuhi hu-
kuman penjarasetahun lapan
bulanoleh Mahkamah Majis-
tret selepas mengakubersalah
atas pertuduhan memecah
kubur milik seorang wanita
di Tanah Perkuburan Roman
Katolik Riam di sini.
Manakala seorang lagi
tertuduh yang merupakan
pesalah juvana serta adik
kepada tiga beradik terba-
bit yang turut mengaku ber-
salah diperintahkan dibebas
dengan jaminan RM1,000
denganibu bapa sebagai pen-
jamin sementara menungga
laporan akhlaknya didengar
pada 25 November depan.
Tertuduh, Mat Abdul Rah-
man, 34, dan dua adiknya,
Muhammad Iwan, 33, serta
Bujang, 28, dari Kampung
Sebalik, Sibuti; Mohammad
Shajiry Abdullah, 21, dari
Kampung Masjid Lama,

DIHUKUM: Kesemua tertuduh dieskot keluar dari bangunan
mahkamahmenujukekenderaan polis selepasdijatuhihukuman
penjara oleh Mahkamah Majistret pagi Isnin kerana kesalahan
memecah kubur di Tanah Perkuburan Roman Katolik 2, Riam,
Miri.

Belawai; pesalah juvana, 16,
serta. Muhammad Khairul
Abdullah, 23, dari Pujut
Adong 1 di sini didakwa
mengikut Seksyen 426 Kanun
Keseksaan yang memperun-
tukkan hukuman penjara

lima tahun atau denda atau
kedua-duanya, jika sabit
kesalahan.

Menurut fakta kes, pada
3 September lalu, seorang
lelaki berusia 30 tahunmem-
buat laporan polis dengan

mendakwa kubur milik ibun-
ya, Elizabeth Asong Laing di
Tanah Perkuburan Roman
Katolik 2, Riam di sini telah
diceroboh dan dirosakkan
oleh orang yang tidak dike-
nali.

Pengadu memberitahu ba-
hawa dia mengetahui perkara
itu sekitar jam 1.30 petang
harisama selepas dimaklum-
kan oleh bapa saudaranya
melalui telefon bimbit.

Akibat kejadian itu, kubur
ibunya mengalami kerosakan
padabahagian bawah dinding
di bucu sebelah kiri, apabila
jubin seramik dipecahkan
untuk membuat lubang bagi
mencari barang berharga
manakala pakaian milik si
mati turut diselerakkan di
atas kubur berkenaan.

Bertindak atas maklumat
danhasilrisikan, polisberjaya
menangkap keenam-enam
tertuduh dan merampas satu

lampu suluh, dua tukul ter-
masuksatu tukulbesidan satu
pemutar skri untuk dijadikan
barang kes.

Siasatan lanjut menda-
pati perbuatan itu dilakukan
merekasekitarjam 3.30 pagi,
2 September lalu di Tanah
Perkuburan Roman Katolik
2, Riam di sini.

Polis turut mendapati
mereka terlibat dalamkejadi-
anmemecahkan kubur di be-
berapatanahperkuburanlain
termasuk TanahPerkuburan
Methodist Riam, Tanah
Perkuburan Bahai, Riam
dan Tanah Perkuburan BEM
Riam.

Pendakwaan kes diken-
dalikan Timbalan Pendakwa
Raya Muhammad Farhan
Mohd Pauzi di hadapan Ma-
jistret Nursyaheeqa Nazwa
Radzali manakala kesemua
tertuduh tidak diwakili peg-
uam bela.





